КОМИ РЕСПУБЛИКАЛӦН ОЛАНПАС

Коми Республикаын канму-аспом уджъёртасьӧм йылысь

да Коми Республикаса торъя оланпастэчас акт

вынтӧмӧн шуӧм йылысь
Примитӧма Коми Республикаса

Каналан Сӧветӧн                                             2016 вося урасьӧм тӧлысь 18 лунӧ
1 статья. Тайӧ Оланпаслӧн шӧр мог 

Тайӧ Оланпассӧ лӧсьӧдӧма «Россия Федерацияын канму-аспом уджъёртасьӧм, муниципальнӧй-аспом уджъёртасьӧм йылысь да Россия Федерацияса торъя оланпастэчас актъясӧ вежсьӧмъяс пыртӧм йылысь» Федеральнӧй оланпас збыльмӧдӧм могысь да сійӧ ладмӧдӧ Коми Республикаын канму-аспом уджъёртасян юкӧнын ӧткымын юалӧм.

2 статья. Тайӧ Оланпасын вӧдитчан кыввежӧртасъяс
1. Тайӧ Оланпаслӧн шӧр могъяс серти вӧдитчӧма татшӧм кыввежӧртасӧн:

Коми Республикаын канму-аспом уджъёртасьӧм бала лыддьӧг – реестр, кытчӧ пырӧны Коми Республикаын планируйтан да збыльмӧдан канму-аспом уджъёртасьӧм балаяс йылысь тӧдмӧгъяс.

2. Мукӧд кыввежӧртасӧн тайӧ Оланпасын вӧдитчӧма сійӧ вежӧртасъясын, кутшӧмъясӧс урчитӧма «Россия Федерацияын канму-аспом уджъёртасьӧм, муниципальнӧй-аспом уджъёртасьӧм йылысь да Россия Федерацияса торъя оланпастэчас актъясӧ вежсьӧмъяс пыртӧм йылысь» Федеральнӧй оланпасын.

3 статья. Канму-аспом уджъёртасян юкӧнын Коми Республикаса канму власьт органъяслӧн уджмогъяс 
1. Канму-аспом уджъёртасян юкӧнын Коми Республикаса Каналан Сӧвет:

1) примитӧ Коми Республикаса оланпасъяс, кутшӧмъяс ладмӧдӧны канму-аспом уджъёртасян юкӧнын йитӧдъяссӧ;

2) видзӧдӧ канму-аспом уджъёртасян юкӧнын йитӧдъяс ладмӧдысь Коми Республикаса оланпасъясӧ кутчысьӧм да збыльмӧдӧм бӧрся;

3) збыльмӧдӧ мукӧд уджмог, кутшӧмъясӧс урчитӧма Россия Федерацияса Оланподулӧн, федеральнӧй оланпасъясӧн, Коми Республикаса Оланподулӧн да Коми Республикаса оланпасъясӧн.

2. Канму-аспом уджъёртасян юкӧнын Коми Республикаса Веськӧдлан котыр:

1) примитӧ нормативнӧй инӧда актъяс канму-аспом уджъёртасьӧм збыльмӧдан юалӧмъяс серти, сы лыдын урчитӧ Коми Республикаын канму-аспом уджъёртасьӧм бала лыддьӧг лӧсьӧдан пӧрадок, канму-аспом уджъёртасьӧм бала збыльмӧдӧм йылысь вӧзйӧм лӧсьӧдӧм серти, тайӧ вӧзйӧмсӧ видлалӧм серти, канму-аспом уджъёртасьӧм бала збыльмӧдӧм йылысь помшуӧм дасьтӧм серти Коми Республикаса олӧмӧ пӧртысь власьт органъяслысь удж котыртан пӧрадок;

2) примитӧ канму-аспом уджъёртасьӧм бала збыльмӧдӧм йылысь помшуӧм «Россия Федерацияын канму-аспом уджъёртасьӧм, муниципальнӧй-аспом уджъёртасьӧм йылысь да Россия Федерацияса торъя оланпастэчас актъясӧ вежсьӧмъяс пыртӧм йылысь» Федеральнӧй оланпаслӧн 10 статьяса 1 – 6 юкӧнъясысь положениеяс тӧд вылӧ босьтӧмӧн, сы лыдын урчитӧ канму-аспом уджъёртасьӧм йылысь артмӧдчӧм кырымалӧм йылысь юӧр «Ӧтуввез» юӧртан-телекоммуникация везйын публичнӧй уджъёртлӧн официальнӧй сайтын йӧзӧдан пӧрадок да кадколастъяс;

3) планируйтӧ канму-аспом уджъёртасян юкӧнын удж, сы лыдын Коми Республикаын канму-аспом уджъёртасьӧм бала лыддьӧг вынсьӧдӧмӧн;

4) индӧ Коми Республикаса олӧмӧ пӧртысь власьт органӧс торъя уджмогъяс збыльмӧдӧм вылӧ, кутшӧмъясӧс урчитӧма «Россия Федерацияын канму-аспом уджъёртасьӧм, муниципальнӧй-аспом уджъёртасьӧм йылысь да Россия Федерацияса торъя оланпастэчас актъясӧ вежсьӧмъяс пыртӧм йылысь» Федеральнӧй оланпаслӧн 17 статьяса 2 юкӧнын;

5) аслас компетенцияын примитӧ Коми Республикаса канму асэмбурӧ пырысь эмбурӧн вӧдитчӧм йылысь помшуӧмъяс канму-аспом уджъёртасьӧм йылысь кырымалӧм артмӧдчӧмъяс серти (водзӧ - артмӧдчӧмъяс);

6) збыльмӧдӧ мукӧд уджмог Россия Федерацияса оланпастэчас да Коми Республикаса оланпастэчас серти.

4 статья. Кырымалӧм артмӧдчӧмъяс йылысь юӧр
1. Коми Республикаса Веськӧдлан котыр быд во, кольӧм календарнӧй во бӧрын мунысь волӧн сора тӧлысь 1 лунӧдз кадколастӧ сетӧ Коми Республикаса Каналан Сӧветӧ кырымалӧм артмӧдчӧмъяс йылысь юӧр.

2. Тайӧ статьяса 1 юкӧнын индӧм юӧрӧ колӧ пасйыны:

1) артмӧдчӧмын объект йылысь тӧдмӧгъяс (дон, инпас, мый вылӧ индӧма);

2) мый могысь артмӧдчӧмсӧ кырымалӧма.

5 статья. Коми Республикаса торъя оланпасъяс вынтӧмӧн лыддьӧм
Лыддьыны вынтӧмӧн:

1) «Коми Республикаын канму-аспом уджъёртасьӧм йылысь» 2014 во лӧддза-номъя тӧлысь 19 лунся 71-РЗ №-а Коми Республикаса Оланпас (Коми Республикаса канму власьт органъяслӧн индӧд-тшӧктӧмъяс, 2014, 18 №, 333 ст.);

2) «Коми Республикаын канму-аспом уджъёртасьӧм йылысь» Коми Республикаса Оланпасӧ вежсьӧмъяс пыртӧм йылысь» 2014 во ӧшым тӧлысь 19 лунся 163-РЗ №-а Коми Республикаса Оланпас (Коми Республикаса канму власьт органъяслӧн индӧд-тшӧктӧмъяс, 2014, 33 №, 677 ст.);

3) «Коми Республикаын канму-аспом уджъёртасьӧм йылысь» Коми Республикаса Оланпасӧ вежсьӧмъяс пыртӧм йылысь» 2015 во лӧддза-номъя тӧлысь 23 лунся 54-РЗ №-а Коми Республикаса Оланпас (Коми Республикаса канму власьт органъяслӧн индӧд-тшӧктӧмъяс, 2015, 11 №, 146 ст.).

6 статья. Тайӧ Оланпас вынсялӧм
1. Тайӧ Оланпасыс вынсялӧ сійӧс официальнӧя йӧзӧдан лунсянь.

2. Коми Республикаса Веськӧдлан котырлы лӧсьӧдны ассьыс нормативнӧй инӧда актъяссӧ тайӧ Оланпас серти.
Коми Республикаса Юралысьлысь 

могъяс недыр олӧмӧ пӧртысь 

Сыктывкар 

2016 вося рака тӧлысь 1 лун 

17-РЗ №
